
Emana izan da albistea: egia da. 
Baina, beste askotan bezala, eta 
Euskal Herrian gertatzen den berri 
gogorren zurrunbilo nahasian, aski 
erreparatua izan den ez dakit. 

Gales-ek lortua du: Telebista 
kate bat, osoki kimrieraz. Astean 22 
ordu dituzte jadanik galestarrek 
beren nazio-hizkuntza hutsaz. 

Hots, tamainaz bederen gure 
anaia bizkia (2.700.000 biztanle, 
ehuneko 19,6 "kimri-dun", gure 
antzera), oso interesgarria da, ene 
ustez, Gales-ko Telebista galestar 
honen kondaira laburki bederen egitea. 

Nola egin dute? 
Saunder Lewis idazleak (hango 

"ayatollah"ren kastako abertzale 
errespetatua, batera zaharren eta 
gazteen idoloa, batera "Playd 
Cymru" politikoaren eta "Cymdeit-
has" kulturalaren aita) argi eta 
garbi azaldu zuen orain dela ia 20 
urte galestar telebistaren aldeko 
borrokaren garrantzia: gaurko gi-
zartean, telebista da kimrieraren 
"lehenengo hiltzailea". Eta bertako 
kantari famatua den Daffyd Iwan-
ek, bide beretik, hau esan zuen: 
"eskolak eta gainerakoek mendee-
tan barrena lortu ez zutena, telebis-
tak lortu du gaur: kimriera hil-
t z e a " . E ta ide ia b e r a J o h n 
Edwards-ek ere: "Gaur ez dira 
etxeetan familiak mintzo, telebista 
baizik". Galestarrek, horretara, hil-
ala-biziko batalla ikusi zuten tele-
bistaren aldeko kanpañan; eta guz-
tiz gogor jokatu zuten haseratik. 

Borrokaldia luzea izan da oso: 
1968an hasia, kimrierazko kate be-
reziaren lo r tzapena joan den 
1980ko udazkenekoa da. 

Baina borrokaldia ez da egonean 
egon tankerakoa izan; edo-ta, gau-
zak "poliki" egin behar dira, "pre-
sarik gabe", eta abar. Ez. Galesta-
rrek GOGOR jokatu dute 12 urtez; 
eta hamabi urte horretan, asteko 
5,5 ordutatik (galestarrek, 3,5 ordu 
zituzten 1960z geroztik), asteko 22-
tara pasa dira. Eta, oso inportante-

jarraipide argitsu bat: gales-ko telebista 
tzat zeukatena, 22-ak kate berean, 
eta ez ingelesezko emisioen artean 
galduta. 

Euskadin gertatzen den lotsaga-
rrikeria hobeki neurtzeko, datu 
bakar hau emango dugu. 

Suizan 514.000 mintzo dira ita-
lieraz (ehuneko 8 bakarrik). Hots, 
Suiza horretan, orain dela 16 urte 
(eta telebista oraindik oso zabal-
duta ez zegoelarik, beraz) asteko 25 
ordu zituzten italieraz! 25 telebista-
ordu, jakina, irratia aparte utzirik. 

Gales-en, gure antzera, "arrazoin 
ekonomikoengatik" jakina, eta ga-
lestarren "eskizofrenia" erremedia-
tzeko, Londres-ko gobernuak plan-
toa egina zuen aspaldidanik: 

1960 1967 1972 
3,5 5,5 5,5 

ordu asteko (Jakina:. kimrieraz; 
baina ingelesez pilo bat) 

Eta ekintzak (sabotajerainoko 
ekintzak, nahiz biktimarik gabe 
eginak) 1968an hasi ziren. 1968ko 
Urrian, telebista-bulegoen okupa-
zioa hasi zen (batera Cardiff-en eta 
Bangor-en, hasteko), zenbait aldiz 
beretara indarka sartuz, eta tresne-
riak apurtuz. Ondoriozko auziak ez 
ziren luzatu, kanpaña "Cymdeithas 
Yr Iaith" mogimenduak iragarri 
baitzuen ofizialki eta argi-eta-
garbi; eta dozenaka, are ehunka 
ere, juzkatuak izan ziren bortxarik 
gabeko ekintza horietan parte 
hartu zutenak. Denetan famatuena 
zen F. Ffransis-i, bi urte gartzela 
eman zioten; eta, gartzelan zegoe-
larik, ohorezko Lehendakaritza es-
kaini zion "Cymdeithas" mogimen-
duak. Ideia bat emateko: 1971ko 
Apirilean bakarrik, 70 arrestatu 
izan zuten "Cymdeithas"koek, tele-
bistaren kanpañaren barruan. Au-
ziak gehienetan multatan bukatzen 
ziren; eta multa horiek, orduan, 
bilketa herrikoiez ordaintzen ziren. 

Giroa gogortu zen, eta "Plaid 

Cymru" alderdi politiko eta institu-
ziozalea ez. zen batere pozik. Are 
gutxiago berorren lehendakari ohia 
den Gwynfor Evans jaunak, tele-
bis ta-kanpaña horren ondorioz 
(nahiz beste ekintza batzu ere 
izan), bere deputatu aulkia galdu 
zuenean... 

Nolanahi ere, 1974ko Azaroan, 
telebista kanala agindu zuen Lon-
dres-ko gobernuak; eta giroa ba-
retu egin zen. 

Urteak aurrera zihoazen, ordea, 
eta kimrierazko telebista bedein-
katu hura etorri ez. Eta orain dela 
urte t'erdi, "Cymdeithas" taldeak 
ekintzetara berriz pasatzea erabaki 
zuen. 

1979ko Urrian, horretara. eta 
beste ekintza askoren artean (letre-
roak estali, batimendu publikoak 
zikindu, telebista antenetara igo, 
eta abar). Pencarreg-ko telebista-
bulegoetara sartu ziren indarrean, 
"ateak hondatuz'' omen, hiru ira-
kasle ezagun: Cardiff-ko Unibertsi-
tateko Meredith Evans jauna, 60 
urte; Pennar Davies jauna, 69 urte, 
Swansea-ko Unibensitatekoa; eta 
Añorga-ko mitin batetan parte 
hartu zuen Ned Thomas euskaltza-
lea, 40 urte, Aberystwyth-ko Uni-
bertsitatekoa. (Ekintza honen on-
dorioz, hain zuzen, Evans eta 
T h o m a s i rakas leak " C y m d e i t -
has"ko Senadore izendatu zituz-

ten...). Auzia ikusita. 500-na ester-
lina multa eman zieten hiruoi. 

Baina, noski, jokabideak jarrai-
tzaile asko izan du; eta behin eta 
berriz gertatu dira telebista bule-
goen okupazioak, ez beti oso era 
goxoan; eta multak 1.000 esterline-
tatik gora ere izan dira. 

Gose-oporrak ere gertatu dira; 
baita estudioen ateen hersketa (300 
edo 400 militantek eskuz-esku in-
guratuak). Eta, hitz batez, tentsioa 
oso gora joan zen 1980 urtean. 

"Plaid Cymru" alderdi instituzio-
nalak berak, "treina" hartzeko be-
harra senditu du; Artzapizpikuek 
berek ere kimrierazko katea eskatu 
baitzuten... Eta, gorenki eta ozenki 
iragarria, Gwynfer Evans jaunak 
berak, bere alderdiaren laguntzare-
kin, "hil arterainoko gose oporra" 
jakinerazi zuen, joan den Urriaren 
6an hastekoa. 

Londres-ko gobernuak, hori iku-
sita, atzera egin du; eta gaur 
Gales-ek badu kimriera hutsezko 
kate berezia. 

Horrelakoxe zerbait egiteko me-
mentua heldu dela iruditzen zait. 
Kate "euzkotar" bat ez baita gure 
helburua; ezta, galestarrek zorrozki 
ikusi dutenez, erdara-euskara na-
hasian ibili dezaketen "euzko" kate 
bat. Ez dakigu, ordea, Arzallus-ek 
"hil arterainoko gose opor" hori 
noiz egingo ote lukeen. Baina 
Saunder Lewis-ek bezala esango 
nuke nik ere erdal telebista izango 
litzatekeela, nahiz "euzko" izan, 
Euskal Herriaren "hiltzaile nagu-
sia". Eta orain, "euzko" telebista 
horren mehatxua gero eta garbiago 
agertzen zaigularik, euskaltzaleok 
guztiz gogor jokatzeko mementua 
iritsi dela iruditzen zait. 

Euzkad i ' ' c o n s e n s u a d o " eta 
"amejorado" honetan, gure biho-
tzaren erdian sartuko den ezpata 
zorrotza bera, ikurrinez estalirik, 
sartzeko gertu dauden "aberla-
cheak" ez baititugu falta, 

